Ffensio/Cleddyfau 
Mae siarad swta fel cleddyf yn trywanu, ond mae geiriau doeth yn iacháu.

Diarhebion 12:18
[Mae’r sleidiau Ppt sydd wedi eu paratoi i gyd-fynd â’r hanes yn angenrheidiol].

Sleid 1: Cystadleuwyr yn ffensio
Heddiw dyn ni am sôn am ffensio – nid adeiladu ffens ar gyfer cae neu i’r ardd, ond ymladd gyda cleddyf. Edrychwch ar y llun yma ac fe welwch chi ddau ddyn yn cystadlu yn y ffensio yn y Gemau Olympaidd. Mae’r ddau yn gwisgo gwisg arbennig ac yn cario cleddyfau sbesial.

Sleid 2: Symudiadau ffensio
Yn y llun yma fe welwch chi un o’r symudiadau mae’r cystadleuwyr yn cael ei wneud – sef y lynj. Mae’r dyn ar y dde yn pwyso ymlaen i drio taro’r cystadleuydd arall. 

Ydych chi’n sylwi ar rhywbeth sbesial am y cleddyf? (Mae pen y cleddyf yn plygu).

Dydi’r cleddyf yma ddim yn ofnadwy o finiog. Ar ben y cleddyf mae yna fotwm bach electronig sy’n dangos os ydy’r ffensiwr yn cael pwynt ai peidio. Yr unig ffordd i gael pwynt ydy os dych chi’n taro’r cystadleuydd arall hefo’ch cleddyf.
Sleid 3: Cleddyf miniog
Mae’r cleddyf yma’n gleddyf gwahanol iawn. Mae’r cleddyf yma’n un peryglus, un miniog a thrwm. Does neb yn defnyddio cleddyf fel yma i gystadlu – dim ond i frifo/anafu pobl eraill.   

Sleid 4: Adnod
Dydi Duw ddim eisiau i ni gael ein brifo/anafu. Mae Duw eisiau gweld pobl yn caru ei gilydd ac yn ei garu Ef. Gwrandewch ar yr adnod yma o’r Beibl:

Mae siarad swta fel cleddyf yn trywanu,

ond mae geiriau doeth yn iacháu. (Diarhebion 18:12)

Bob tro mae yna eiriau cas neu ddiamynedd yn dod allan o’n cegau ni, rydyn ni’n brifo pobl eraill. Bob tro dyn ni’n anghywrtais neu’n esgeulus hefo’n geiriau, dyn ni’n brifo pobl eraill. Mae’n geiriau cas ni’n gallu brifo fel ‘ cleddyf yn trywanu’. Dydyn ni ddim fel y ffenswyr – yn gwisgo dillad arbennig rhag cael ein brifo, mae geiriau cas pobl eraill yn gallu ein gwneud ni’n drist iawn.
Mae’n bwysig ein bod ni’n cofio fod Duw’n hoffi clywed geiriau da a doeth yn dod allan o’n cegau ni – mae geiriau doeth yn iachau – wrth siarad yn neis hefo pobl dyn ni’n gallu gwneud iddyn nhw deimlo’n hapus.

Os welwch chi bobl yn ffensio ar y teledu cofiwch am y ddihareb, Mae siarad swta fel cleddyf yn trywanu, ond mae geiriau doeth yn iacháu.
Gweddi: Ein Tad....

Neu

Gweddïwn: Diolch i ti Dduw am ein dysgu ni bod ein geiriau ni’n bwysig. Helpa ni i gofio pa mor hawdd ydy brifo pobl eraill gyda’n geiriau swta ni. Helpa ni i fod yn garedig at bobl eraill, ac i beidio defnyddio geiriau cas. Amen 

